
A.L. 28 tal-2019

ATT BIEX JIRREGOLA KOMUNIKAZZJONIJIET 
ELETTRONIĊI

(KAP. 399)

Regolamenti tal-2019 li jemendaw ir-Regolamenti dwar Networks 
u Servizzi ta’ Komunikazzjonijiet Elettroniċi (Ġenerali)

BIS-SAĦĦA tas-setgħat mogħtija bl-artikoli 34 u 47 tal-Att
biex jirregola Komunikazzjonijiet Elettroniċi, is-Segretarju
Parlamentari għas-Servizzi Finanzjarji, Ekonomija Diġitali u
Innovazzjoni għamel dawn ir-regolamenti li ġejjin:-

Titolu.

L.S. 399.28

1. (1) It-titolu ta’ dawn ir-regolamenti hu r-Regolamenti
tal-2019 li jemendaw ir-Regolamenti dwar in-Networks u Servizzi tal-
Komunikazzjonijiet Elettroniċi (Ġenerali), u dawn ir-regolamenti
għandhom jinqraw u jiftiehmu ħaga waħda mar-Regolamenti dwar in-
Networks u Servizzi ta’ Komunikazzjonijiet Elettroniċi (Ġenerali),
hawn iżjed ’il quddiem imsejħa "ir-regolamenti prinċipali".

(2) Dawn ir-regolamenti għandhom jitqiesu li daħlu fis-seħħ
fil-25 ta’ Mejju 2018. 

Jemenda r-
regolament 3 
tar-regolamenti 
prinċipali.

2. Fir-regolament 3(2) tar-regolamenti prinċipali minnufih
wara t-tifsira "numru mhux ġeografiku" għandha tidħol it-tifsira l-
ġdida li ġejja: 

"Regolament Ġenerali dwar il-Protezzjoni tad-Data"
tfisser ir-Regolament (UE) 2016/679 tal-Parlament Ewropew u
tal-Kunsill tas-27 ta’ April 2016 dwar il-protezzjoni tal-persuni
fiżiċi fir-rigward tal-ipproċessar ta’ data personali u dwar il-
moviment liberu ta’ tali data, u li jħassar id-Direttiva 95/46/
KE;".

Jemenda r-
regolament 57 
tar-regolamenti 
prinċipali. 

3. Ir-regolament 57 tar-regolamenti prinċipali għandu jiġi
emendat kif ġej: 

(a) fin-nota marġinali tas-subregolament (1) tiegħu l-
kliem "Tifsir. Kap. 440" għandhom jiġu sostitwiti bil-kliem
"Tifsir. Kap. 586 u r-Regolament Ġenerali dwar il-Protezzjoni
tad-Data", u l-kliem "it-tifsiriet tal-Att dwar il-Protezzjoni u l-
Privatezza tad-Data" għandhom jiġu sostitwiti bil-kliem "it-
tifsiriet tal-Att dwar il-Protezzjoni u l-Privatezza tad-Data, u
tar-Regolament Ġenerali dwar il-Protezzjoni tad-Data"; 

(b) is-subregolament (2) tiegħu għandu jiġi emendat
kif ġej:

(i) fil-verżjoni bl-Ingliż fit-tifsira "the
Commissioner", il-kliem "the Data Protection
Commissioner" għandhom jiġu sostitwiti bil-kliem "the
Information and Data Protection Commissioner"; u 

(ii)  fit-tifsira "kunsens", il-kliem "kif hemm fl-
artikolu 2 tal-Att dwar il-Protezzjoni u l-Pritavezza tad-
Data" għandhom jiġu sostitwiti bil-kliem "kif hemm fl-
Artikolu 4 tar-Regolamenti Ġenerali dwar il-Protezzjoni
tad-Data" u n-nota marġinali tagħha għandha titħassar. 

Jemenda r-
regolament 63 
tar-regolamenti 
prinċipali.

4. Ir-regolament 63(2) tar-regolamenti prinċipali għandu jiġi
sostitwit b’dan li ġej: 

"(2) Azzjoni taħt dan ir-regolament għandu jinbeda fi
żmien sena mid-data meta l-persuna aggravata jsir taf jew li
raġonevolment setgħet isir taf b’dan il-ksur, skont liema tiġi l-
ewwel.".

